
მედიამონიტორინგი 27.10.2016
ტელევიზია  
27.10.2016
არხი: 	ტვ პირველი
გადაცემა:საქმიანი დილა TV1
მომავალი მოწვევის პარლამენტის მიერ დამტკიცებულ მთავრობას უკვე ველით. ცვლილებები განსაკუთრებული სიმძაფრით, რომ ანონსდებოდეს ჯერ არ იგრძნობა. მთავრობის შემადგენლობაში, პრაქტიკულად უცვლელად მოიაზრება ამ მთავრობის დღეს არსებული წევრთა უმრავლესობა და ბოლო დროს ხშირად ახსენებენ ისინი საყოველთაო დაზღვევის პარალელურად, მედიკამენტების ანაზღაურების კომპონენტს. წინასწარი ინფორმაციით, 300-მდე ესენციური მედიკამენტის ანაზღაურება უნდა მოხდეს, რაც ევროპული კანონმდებლობის, კერძოდ კი ევროპის სოციალური დაცვის კოდექსის მოთხოვნებსაც აკმაყოფილებს. როგორ უნდა შეირჩეს ნუსხა? ვინ ადგენს მას, რას უნდა აერთიანებდეს და რას შეცვლის ინიციატივის რეალობად ქცევა? 
http://mediamonitoring.ge/mms/includes/video/video.php?id=3998487
--- 

27.10.2016
არხი: 	იმედი
გადაცემა: ქრონიკა 09:00
სასტუმრო "ჰოლიდეი ინში" არასამთავრობო ორგანიზაციები კვლევის პრეზენტაციას გამართავენ თემაზე "უსახლკარობა, სახელმწიფო პოლიტიკის ანალიზი". კვლევა ორი ნაწილისგან შედგება. პირველი ნაწილი არსებულ კანონმდებლობასა და იმ პრობლემებს იკვლევს, რომელიც საცხოვრებელის გარეშე დარჩენილ ადამიანებს აქვთ საქართველოში, მეორე ნაწილი მიზეზებს, რომელიც უსახლკაროებას იწვევს თბილისის მასშტაბით.
http://mediamonitoring.ge/mms/includes/video/video.php?id=3998519
--- 

26.10.2016
არხი: 	იმედი
გადაცემა: ქრონიკა 20:00
ეროვნული ონკოლოგიის სამედიცინო ცენტრის 300-მდე თანანშრომელი ანაზღაურებას უკვე სამი თვეა ელოდება. ექიმები ამბობენ, რომ მენეჯმენტმა თანხის დარიცხვის დაგვიანება წელიწადზე მეტია დაიწყო. მედიკოსები სავარაუდო მიზეზად სადაზღვეო კომპანიასთან ურთიერთობას მიიჩნევენ.
http://mediamonitoring.ge/mms/includes/video/video.php?id=3997790
--- 

26.10.2016
არხი: 	I არხი
გადაცემა:  მოამბე 16:00
მოქალაქე ალექსანდრე თეზელაშვილს დახმარება ესაჭიროება. მას მძიმე ფორმის ოსტეომიელიტის დიაგნოზი დაუდგინდა. უკვე ჩატარდა 4 ოპერაცია, მომდევნო ოპერაციისთვის კი 35 ათასი დოლარია საჭირო, რისი საშუალებაც ოჯახს არ აქვს.
http://mediamonitoring.ge/mms/includes/video/video.php?id=3997325
--- 

26.10.2016
არხი: 	ტელეკომპანია აჭარა
გადაცემა:  მთავარი ამბები 21:00
შეზღუდული შესაძლებლობის მქონე პირებისთვის მთავარ გამოწვევად კვლავ რჩება საზოგადოებისგან იზოლაცია, რასაც ძირითად შემთხვევაში გადაადგილებისა და არაადაპტირებული ინფრასტრუქტურის პრობლემა განაპირობებს. უჩა ნანუაშვილი შშმ პირების მიმართ არადაპტირებული გარემოს გამო დისკრიმინაციის ფაქტებზე გამოქვეყნებულ ანგარიშებში საუბრობს და აღნიშნავს, რომ შშმ პირებისთვის მთავარ გამოწვევად კვლავ საზოგადოებრივი გარემო და გადაადგილება რჩება.
http://mediamonitoring.ge/mms/includes/video/video.php?id=3997974
--- 



ინტერნეტი
27.10.2016	
მედიასაშუალება:  http://www.interpressnews.ge/ge/sazogadoeba/403845-kvlevis-thanakhmad-saqarthveloshi-ar-arsebobs-aranairi-statistika-romelic-usakhlkaro-adamianebs-aghrickhavda.html
კვლევის თანახმად, საქართველოში არ არსებობს არანაირი სტატისტიკა, რომელიც უსახლკარო ადამიანებს აღრიცხავდა
დღეს არ არსებობს უსახლკარობის სტრატეგია, ასევე სამოქმედო გეგმა, საქართველოში არ არსებობს არანაირი სტატისტიკა, რომელიც ამ უსახლკარო ადამიანებს აღრიცხავდა, ასევე აღრიცხავდა მათ საჭიროებებსა და უფლებრივ მდგომარეობებს, - ამის შესახებ ადამიანის უფლებების სწავლებისა და მონიტორინგის ცენტრის მიერ ჩატარებულ კვლევაშია საუბარი, რომელიც უსახლკაროთა პრობლემებს და მათ გამოწვევებს ეხება. კვლევა სახელწოდებით „უსახლკარობა სახელმწიფო პოლიტიკის კრიტიკა“ არასამთავრობო ორგანიზაციამ სახელმწიფო უწყებების წარმომადგენლებს გააცნო. როგორც კვლევის ავტორმა თათული ჭუბაბრიამ „ინტერპრესნიუსთან“ საუბრისას განაცხადა, უსახლკარობა და სათანადო საცხოვრისის არქონა საქართველოში მნიშვნელოვან პრობლემას წარმოადგენს, თუმცა პოლიტიკურ და საზოგადოებრივ სივრცეებში ეს საკითხი არასათანადოდ არის აღიარებული.
მისივე თქმით, უსახლკარობის პრობლემის სიმწვავის მიუხედავად არ ხდება ამ გამოწვევის წინაშე მდგარ პირთა საჭიროებების, ასევე უსახლკარობისა თუ სათანადო საცხოვრისის არქონის ფორმების და გამომწვევი მიზეზების შესწავლა.  კვლევის ავტორის განცხადებით, უსახლკარობის პრობლემის ერთ-ერთი ძირითადი გამოწვევა არის კოორდინაციის არარსებობა სახელმწიფო უწყებებს შორის.  “სახელმწიფოს დღეს არ გააჩნია კოორდინაციის მექანიზმები ადგილობრივ და ცენტრალურ დონეზე პოლიტიკის წარსამართავად. ასევე ცენტრალური ხელისუფლება სათანადო დონით არ აწარმოებს იმ პოლიტიკას, რომლის მეშვეობითაც ადგილობრივ დონეზე მუნიციპალიტეტებს შეეძლებოდათ პრობლემების აღმოფხვრა და სამოქმედო გეგმის შესრულება. ამიტომ, ის, რომ დღეს გარკვეული ვალდებულებები ადგილობრივ მუნიციპალიტეტებს აკისრიათ, არ წყვეტს პრობლემას, რადგანაც არ არსებობს საერთო გეგმა. მწვავე საკითხებს შორის არის ასევე ინტეგრული ხედვის არ არსებობა უსახლკარობის პოლიტიკის სხვა პოლიტიკასთან, როგორიცაა დასაქმება, ჯანდაცვა, თუნდაც ოჯახში ძალადობის წინააღმდეგ წარმოებული პოლიტიკა. ასევე დამატებით პრობლემა არის დისკრიმინაციული მიდგომა, რომლის მიხედვითაც შეზღუდული შესაძლებლობის მქონე პირებს და ნარკოდამოკიდებულ პირებს, თავშესაფრებით სარგებლობა არ შეუძლიათ“, - განაცხადა თათული ჭუბაბრიამ. კვლევაში ასევე ნათქვამია, რომ ეროვნული კანონმდებლობა ვიწროდ განმარტავს საცხოვრისის უფლების შინაარსსა და მას უსახლკაროთა თავშესაფრით უზრუნველყოფას უკავშირებს. ამასთან, უსახლ-კარო პირის ცნების ბუნდოვანება ფართო ინტერპრეტაციის შესაძლებლობას იძლევა უსახლკარობის სხვადასხვა გამოვლინების ამ ცნებაში მოქცევასთან დაკავშირებით, რამაც შესაძლოა საცხოვრისის საჭიროების მქონე არაერთი ჯგუფი ცნების მოქმედებით არეალის მიღმა დატოვოს.  კვლევაში „უსახლკარობა სახელმწიფო პოლიტიკის კრიტიკა“ წარმოდგენილია შესაბამისი რეკომენდაციები სახელმწიფოს მიერ უსახლკარობის წინააღმდეგ ბრძოლის პოლიტიკის კონკრეტული მიმართულებების შექმნის, გაძლიერების და გაუმჯობესების მიზნით. კვლევას ესწრებიან თბილისის მერის მოადგილე ნინა ხატისკაცი, ასევე წარმომადგენლები ჯანდაცვის სამინისტროდან.
--- 

26.10.2016	
მედიასაშუალება:  http://commersant.ge/index.php?m=5&news_id=43196&cat_id=11
რუხის საავადმყოფოს მშენებლობისთვის ბიუჯეტიდან 41,2 მლნ ლარი გამოიყო
რუხის საავადმყოფოს მშენებლობა აქტიურად მიმდინარეობსსაქართველოს რეგიონული განვითარებისა და ინფრასტრუქტურის მინისტრმა ნოდარ ჯავახიშვილმა სოფელ რუხში მრავალპროფილური საუნივერსიტეტო კლინიკის სამშენებლო სამუშაოები დაათვალიერა. 220 ადგილიანი საავადმყოფოს შენობა 7 ბლოკისა და სხვადასხვა ტიპის საინჟინრო-ტექნიკური ნაგებობებისგან შედგება. ამ დროისთვის, უკვე დასრულებულია ყველა ბლოკის მშენებლობა; გაკეთებულია სანტექნიკის,კანალიზაციისა და წყალმომარაგების სისტემები; მოწყობილია ვერტმფრენის დასაშვები მოედნის საფარი; დამთავრებულია შენობის გადახურვა და მიმდინარეობს ფასადისა და გარე პერიმეტრის მოსაპირკეთებელი სამუშაოები. კლინიკის ტერიტორიაზე სამედიცინო პროფილის სტუდენტებისა და რეზიდენტებისთვის მოეწყობა აუდიტორიები და ბიბლიოთეკა, სპორტულ-გამაჯანსაღებელი ინფრასტრუქტურა. ასევე, რეზიდენტებისთვის, კლინიკაში სამკურნალოდ ჩამოყვანილი პაციენტების ოჯახის წევრებისა დაახლობლებისთვის 92-ადგილიანი საერთო საცხოვრებელი იფუნქციონირებს.რუხის მრავალპროფილურ საუნივერსიტეტო საავადმყოფოს, საქართველოს მთავრობის გადაწყვეტილებით, საქართველოს რეგიონული განვითარებისა და ინფრასტრუქტურის სამინისტროს შ.პ.ს. „სახელმწიფო სამშენებლო კომპანია"აშენებს. მშენებლობაზე 154 ადმიანი დასაქმდა, რომელთა უმრავლესობა ადგილობრივი მცხოვრებელია. კლინიკის ამოქმედების შემდეგ, რუხის და მიმდებარე სოფლების მცხოვრებლებს, სამედიცინო დახმარების მისაღებად, ზუგდიდში ჩასვლა აღარმოუწევთ. გარდა ამისა, საავადმყოფო აფხაზეთიდან ჩამოსულ პაციენტებსაც მოემსახურება. პროექტის განსახორციელებლად სახელმწიფო ბიუჯეტიდან 41 მილიონ 264 ათასი ლარი გამოიყო. მშენებლობა 2017 წელს დასრულდება.

საერთაშორისო მრჩეველთა ჯგუფმა საქართველოს ნარკოპოლიტიკის ლიბერალიზაციისკენ მოუწოდა
C ჰეპატიტის პროგრამის საერთაშორისო მრჩეველთა ჯგუფმა (TAG) საქართველოს მთავრობას ნარკოპოლიტიკის გადახედვის რეკომენდაცია მისცა. „ნარკოტიკების მოხმარება უნდა განიხილებოდეს ჯანდაცვის საკითხად და არა სისხლის სამართლის დანაშაულად. TAG დაბეჯითებით მოუწოდებს სახელმწიფო ინსტიტუტებს, განაგრძონ თანამშრომლობა ნარკოტიკის მოხმარების სადამსჯელო კანონმდებლობის შესაცვლელად", - განაცხადეს C ჰეპატიტის ელიმინაციის საერთაშორისო მრჩეველთა ჯგუფის შეხვედრაზე. აღნიშნულის შესახებ ინფორმაციას „თეთრი ხმაურის მოძრაობა" ავრცელებს. C ჰეპატიტის ელემინაციის პროგრამა რეპრესიული ნარკოპოლიტიკის პირობებში რომ არაეფექტიანი იქნება, ამაზე არაერთხელ განაცხადეს საქართველოში მოქმედმა არასამთავრობო ორგანიზაციებმაც. მათი თქმით, რეპრესიული ნარკოპოლიტიკის პირობებში პრევენციული ღონისძიებები და ზიანის შემცირების პროგრამები ეფექტიანად ვერ ხორციელდება.   „ზიანის შემცირების საქართველოს ქსელის“ მონაცემებით, ნარკოტიკების ინექციურ მომხმარებელთა რაოდენობა 2010  წელს 40 000 იყო, 2012 წელს – 45 000, 2014  წელს კი – 49,700. მისი თქმით, საქართველოში აივ ინფიცირებულთა ნახევარი (დაახლოებით 2500) ნარკოტიკების ინექციური მომხმარებელია, ხოლო ნარკოტიკების ინექციურ მომხმარებელთა შორის 70% C ჰეპატიტითაა ინფიცირებული. 24 ოქტომბერს, C ჰეპატიტის ელიმინაციის გეგმის განვითარების ხელშეწყობის მიზნით, საერთაშორისო მრჩეველთა ჯგუფის რიგით მეორე შეხვედრა გაიმართა.  მრჩეველთა ჯგუფი ჯანდაცვის სამინისტროს, CDC-ისა და სხვა პარტნიორების კონსულტაციების გათვალისწინებით შერჩეული 11 უცხოელი ექსპერტისგან შედგება და ჯანდაცვის მსოფლიო ორგანიზაციის (WHO), აშშ CDC-ისა და სხვადასხვა წამყვან ექსპერტთა ჯგუფს აერთიანებს.

თიბილოვი ქართული ჯანდაცვის მიღწევებს აღიარებს და ე.წ. სამხრეთ ოსეთში ავიაციის შექმნის აუცილებლობაზე საუბრობს
ე.წ. სამხრეთ ოსეთი საკუთარი ავიაციის შექმნის საკითხს რუსეთთან ათანხმებს. ამის შესახებ ოკუპირებული რეგიონის დე ფაქტო ლიდერმა ლეონიდ თიბილოვმა სააგენტო „ტასს“ განუცხადა. თიბილოვის განცხადებით, ავიაცია ე.წ. სამხრეთ ოსეთს სჭირდება ბევრი რამისთვის,  მათ შორის ავადმყოფი ადამიანების გადასაყვანად, როგორც რუსეთიდან ოკუპირებულ რეგიონში, ასევე პირიქით. ამჟამად ცხინვალს ვლადიკავკაზთან ერთადერთი საავტომობილო გზა აკავშირებს. თიბილოვი აცხადებს, რომ საქართველოში მედიცინის ზოგიერთი მიმართულება კარგად არის განვითარებული და ამიტომ ოკუპირებული რეგიონის მოსახლეობა ხშირად მიმართავს ცხინვალის დე ფაქტო ხელისუფლებას, რათა ისინი სამკურნალოდ საქართველოში გააგზავნონ. „საქართველოსთან ჩვენ არც პოლიტიკური, არც ეკონომიკური კავშირები არა გვაქვს ჟენევის ფორმატის გარდა. ამასთან, საქართველოში „ჩართულობის სერიოზული პროექტი არსებობს. ის კარგად ფინანსდება და მას დასავლეთის ქვეყნები მხარს უჭერენ. ამიტომ მოსახლეობა იქ მიდის სამკურნალოდ. ამიტომ ჩვენ სანიტარული ავიაცია ძალზე გამოგვადგება“, – აცხადებს თიბილოვი.
--- 

მედიასაშუალება: რეზონანსი
ახალი მთავრობა, როგორც "ოცნების" პირველი ტესტი
პრემიერ-მინისტრმა მომავალ მთავრობაში გარკვეული ცვლილებები, მათ შორის სამინისტროების ოპტიმიზაცია, უკვე დააანონსა და მიუხედავად იმისა, რომ ჯერ კონკრეტულად არაფერი განუცხადებია, სხვადასხვა ვერსია უკვე არსებობს იმაზე, თუ რომელი სამინისტრო გადაიქცევა დეპარტამენტად და ამა თუ იმ სამინისტროს პირველ პირად ვინ შეიძლება, ვიხილოთ. იმის შესახებ, რომ ეკონომიკურ ბლოკში სამინისტროების შერწყმა არ მოხდება, კვირიკაშვილმა უკვე განაცხადა. ასევე გამორიცხულია ძალოვანი სტრუქტურების ოპტიმიზაციაც, რადგან სწორედ "ქართული ოცნების" ინიციატივით გაიყო შს სამინისტრო და უსაფრთხოების სამსახური. ვარაუდია მხოლოდ იმაზე, რომ შესაძლოა, დეპარტამენტების სახით სხვა სამინისტროებს შეუერთდეს ევროინტეგრაციის, შერიგებისა და ასევე დიასპორის სახელმწიფო მინისტრის აპარატები. კონკრეტულად მინისტრების ცვლილებაზე არაფერი თქმულა, თუმცა, დიდი ალბათობით, საკუთარ თანამდებობებზე დარჩებიან: დავით სერგეენკო, დიმიტრი ქუმსიშვილი, ნოდარ ჯავახიშვილი, კახი კახიშვილი, გიგლა აგულაშვილი, ალექსანდრე ჯეჯელავა, მიხეილ გიორგაძე. ასევე საუბარია, რომ არ შეიცვლება არც საგარეო საქმეთა მინისტრი მიხეილ ჯანელიძე და დევნილთა მინისტრი სოზარ სუბარი…
http://mediamonitoring.ge/mms/includes/image.php?id=3998065&name=27.10.2016+-+%E1%83%A0%E1%83%94%E1%83%96%E1%83%9D%E1%83%9C%E1%83%90%E1%83%9C%E1%83%A1%E1%83%98&p=1&lang=Ge

